
 

 

بلبلے کیسے بنتے ہیں

ننھی بکری نے جب تک بلبلے نہیں دیکھے تھے اُسے پانی سے ڈر لگتا تھا۔ آخر کار جب وہ
پانی میں نہاتی ہےتو وہ بہت سے بُڑبُڑ کرتے بلبلے دیکھتی ہے۔ یہ کہاں سے آتے ہیں؟ وہ
جس سے بھی یہ سوال پوچھتی وہ اِس کا جواب نہ دے پاتا۔ کیا ننھی بکری اِس کا جواب
ڈھونڈ پائے گی؟

آج ننھی بکری بہت خوش ہے۔ کیونکہ آج وہ پہلی بار تلاب کی طرف نہانے کے لیے جارہی
ہے۔

پہلے پہلے تو ٹوٹ ٹوٹ پانی کو دیکھ کر ڈر گئی لیکن جب اس نے باقی بکریوں کو ہر طرف
چھینٹے اڑاتے ہوئے دیکھا، اس نے پانی میں چھلانگ لگا دی!

سب بکریاں خوش تھیں۔سب پانی میں چھینٹے اُڑا رہی تھیں۔سب کھیلتی ہی جا رہی
تھیں۔

ٹوٹ ٹوٹ نے جلد ہی اپنے ارد گرد بلبلے دیکھے۔ بلبلوں سے بلپ بلپ بلپ کیا آوازیں آ رہی
تھیں ۔ وہ تھوڑا سا ڈر گئی۔

لیکن جلد ہی اُس نے خوف پر قابو پا لیا۔ ٹوٹ ٹوٹ چھلانگیں ، ناچنے اور بلبلوں کے ساتھ
گھومنے لگی۔

اتنے بہترین دن کے بعد ننھی بکری نے ایک بات سوچنا شروع کر دی۔اُس نے اپنے ابو سے
پوچھا"یہ بلبلے بنتے کیسے ہیں؟"لیکن یہ تو اس کے ابو کو بھی معلوم نہ تھا۔

ننھی بکری نے امی سے پوچھا۔لیکن امی کو بھی کچھ معلوم نہ تھا۔

لہٰذا ٹوٹ ٹوٹ نے فیصلہ کیا کہ وہ خود سے بلبلوں کے راز کو حل کرے گی۔

اس نے پانی میں اپنی دُم کو زور سے ہلایا۔اس نے پانی میں زور سے پھونک ماری۔لیکن وہ
پانی میں بُلبلے نہ بنا سکی۔

ایک دن ٹوٹ ٹوٹ کے پیٹ میں درد ہو رہا تھا۔ اس نے سوچا اب کیا کرے۔

اس نے تالاب کے ٹھنڈے پانی میں نہانے کا فیصلہ کیا۔

اس کے پیٹ میں زور سے گُڑ گُڑ ہو رہی تھی۔اچانک پانی میں اس کے پیٹ سے گیس خارج
ہوئی۔جیسے ہی پانی میں اُس کی گیس خرج ہوئی بُڑ بُڑ کی آواز کے ساتھ پانی پر بُلبلے
بننا شروع ہوگئے۔

آخر کار ٹوٹ ٹوٹ نے بلبلوں کے راز کو حل کر دیا۔

اب جس دن سب نہانے کے لیے جاتے تو ننھی بکری سب سے بہترین بُلبلے بناتی ہے۔

جب ننھی بکری کی بہن پہلی مرتبہ نہانے کے لیے آئی تو اُس نے ننھی بکری سے پوچھا کہ
پانی میں بلبلے کیسے بنتے ہیں۔ تو پتہ ہے کہ ننھی بکری نے کیا جواب دیا؟ننھی بکری نے
اپنی بہن سے کہا کہ اُسے نہیں معلوم کہ پانی میں بلبلے کیسے بنتے ہیں !اس نے ایسا
کیوں کہا؟

